
Nd. 65. Frumvarp til laga [63. mál]
um breyting á lögum nr. 68 12. maí 1970, um breyting á lögum nr. 74 28. maí 1969,
um breyting á lögum nr. 77 28. april 1962, um aflatryggingasjóð sjávarútvegsins.

Flm.: Bragi Sigurjónsson.

1. gr.
1. málsliður 1. efnlsmálsgr. 1. gr. laganna orðist svo:
Áhafnadeild aflatryggingasjóðs skal og greiða eigendum fiskibáta, sem ekki

hafa lögskráningarskyldu, hluta af fæðiskostnaði sjómanna þeirra báta: 85 kr. á
úthaldsdag og áhafnarmann.

2. gr.
Lög þessi öðlast þegar gildi og ná til líthalds fiskibáta frá og með 19. febr. 1969.

Greinargerð.
Eftir breytingu aflatryggingasjóðslaga 1969, þar sem tekin var upp ákveðin

greiðsla upp í fæðiskostnað áhafna á fiskibátum, sem skylt er að skrá á, bar þegar
á mikilli óánægju sjómanna á smærri bátum, sem eigi komu undir þessa reglu og
kjarabót. Fannst þeim ranglátt, að þeir nytu ekki þessara fríðinda, þar sem viss
hundraðshluti af útfluttum aflaverðmætum þeirra rynni til aflatryggingasjóðs jafnt
og annarra. Til að minnka þetta misrétti samþykkti Alþingi á s. 1. vori að greiða eig-
endum þilfarsbáta, sem ekki hafa lögskráníngarskyldu, 85 kr. á úthaldsdag og
áhafnarmann i fæðiskostnað, en reynslan hefur leitt i ljós, að mikið misrétti hélzt
eftir sem áður, því að þilfar getur verið á bátum niður í 3-3.5 tn. stærð og 7-10
tn. trilla þilfarslaus, og sést af því, að þilfarsmarkið er næsta hæpið. Hér er því
lagt til, að fæðispeningar verði greiddir, svo sem kveðið er á, til allra bátaáhafna,
enda sé fullnægt öðrum þeim skilyrðum, sem sett eru í 17. grein aflatryggingasjóðs-
laganna um tryggingar og atvinnu af sjósókn.

Þar sem sjómenn á fiskibátum með þilfari fengu þessa kjarabót frá og með
19. febr. 1969, þykir rétt að miða leiðréttinguna nú við þann dag, svo að sjómenn
á smærri bátunum sitji allir við sama borð.


